
Faulo ena leta Taitusi 'inaya

Leta ana alamani weaqina

Taitusi tauna ge Diu 'olotona, ta Faulo ena lu-
vivila 'inaya Taitusi maega iveloba ta magilafudi
iveiaiana ta ifewa ’'aidega Ieisu Valena weaqina.
‘Inega Faulo ena letayavo ’ekalesia taha taha
‘idia Taitusi wawa nana ‘'waya’'wayavina kana ’ita
lobea,’idewanime Kolinita be wese me Galetia edi
leta ’idia.

Ta ba’e leta nana Faulo vetunea Taitusi 'inaya
tuta nana bwanabwana Kiliti 'inaya fewafewa
‘ekalesia gamonaya. Ta Faulo yani tol weaqina
Taitusi vematamagilafuyea: Nugweta ’ekalesia
ana tovanugwetayavo edi ilivu weaqina. Ta
vemagilafuna ve’itea qabu taha taha ‘ekalesia ga-
monaya ma’oda ina toa ’aigqa nuanidia. Ta ve-
toina vematamagilafuyea tovetumaqana edi ilivu
weaqina, mana nuanuana to’ekalesia qabudi ina
veilivu aqiaqi.

Leta gamona

1:1-4 Lukaiwa ta wese venoqi Taitusi 'inaya

1:5-16 Vebibina be ve’ita ’ekalesia ana tovanug-

weta weaqidi

2:1-15 Ve’ita qabu taha taha weaqina ’ekalesia
gamonaya

3:1-11 Vebibina be ve’ita Taitusi weaqgina
3:12-15 Vona 'ebelu’ovoa ta vona veyoluba

Lukaiwa
1 Natugu Taitusi, eu leta ba’e ya’a Faulo

‘iguyega. Ya’a Yaubada ena tofewa ta Ieisu



Taitusi 1:2 ii Taitusi 1:6

Keliso ena tovaletuyana. Ta egu fewa Yaubada
weaqina Keliso vetunegu ena tomotauyavo
vevenua'ivinidi ’idia sabi givewaiwaiedi edi
vetumagana ‘inaya. Ta wese vetunegu 'idia sabi
ve’itadi Ieisu Valena ana vonahaqiaqi weaqina,
be yaqisa tomotau diavona adi fata Yaubada ena
nuanua ina alamani aqgiaqgiea be ina ’abibodea.
2 * 'Inega ina lu’ita vane toa vataya weaqina,

mana_ba’e toanana lova Yaubada maduvona
fofofolayea ’idaya, ta ’abiboda bwa’obwa’o

‘iva’ava’aia. Ta ba’e vona nana vonahaqiaqi, mana
Yaubada ge wese ana fata nau’ava! 3 Lova 'inega
Yaubada Ieisu Valena ena ’ifoge ana tuta taunega
venua’'ivinea. Ta tuta nana ni’a mai, e 'inega wese
give’ifogeyea, ta venua’ivinegu ta vetumaganegu
be Vale nana ena yawala dadanea tomotau qabudi
‘idia. Ta ba’e Vale nanayalulugaihiea Yaubada ada
To’etoyavua ena luvine 'inega.

4 * Taitusi, o'a be ya’a eda vetumagana
‘aidegana, ta ba’e vetumagananana ’inega
ya’awanatuna aqiaqgieu. Ta yavevenoqi weaqiu
Tamada Yaubada be ada To’etoyavua Ieisu Keliso
ina nuakolokoloyeu ta una toadaumwala.

Taitusi ana veyoveyoa Kiliti 'inaya
>Bwanabwana Kiliti 'inaya yavaloveu be yaqisa
eda fewa vaidi ge adi lu'ovoamo ’ekalesia taha
taha ’idia 0’a una lu’ovoia. Ta wese ’ekalesia ana
tovanugweta una venua’ivinidi 'abaga taha taha
idia ya’a egu vebibina ba’e ’inega. 6 * 'Inega
tovanugwetayavo una venua’ivinidi 'oloto taudi

* 1:2: Kol1:27 F 1:4: 2Kol8:23;Gal2:3  1:6: 1Tim 3:2-7;
2Tim 2:24-26

ge taha adi '’ebeve’ewamo. Ta moganena 'aidega
otagina, ta natunavo ge toyafwauta ’idewani ta
‘esi me edi vetumagana, ta wese inana be tamana
edi vona adi tomatayaga.

7 Vonahaqgiaqi, ’ekalesia ana toludebana
Yaubada weaqina fewafewa, ’inega luaqiaqiea
be ge taha luveifana ’inaya na’eno’eno. Ta ge
navedeba 'i’'wana be, ge diana navilei be, ge go’ila
waiwaina nanuma ’‘oda’odaqa be, ge tomotau
navunugidi ta wese mane ge nuana na’ewei. 8 Ta
‘esi luaqgiaqiea be wagawaga na’itamakidi, ta
nanua’ewa yani gqabuna aqiaqina weaqidi. Ta
wese ana fata be taunega na’itamaki aqgiaqiea be
naluvinea, ta luvine ’aideganega tomotau qabudi
naluvinedi, ta ena ilivu vunavunagqina, ta wese
ena nuanua be giwalina qabuna nahawafeledi
Yaubada ’inaya. 9 Tauna lova ve’ita ma ana
vetumagana ni'a ’ewea, ’‘inega luagiagiea be
ve’ita nana nakafi'i’ihia, 'inega ana fata be mali
tomotau navona iuledi be nagivewaiwaiedi ve’ita
tunutunugina ’'inega. Ta wese ’eguma vaina
tove’ita ve’ita tunutunuqgina ge ida ’awahagqiaqiea
be wese uavega iveve’ita, e ’inega ana fata
nagivetunuqidi.

10 * Mana ba’itagana tomotau ’eala ve'ita
tunutunugina ivevoalanea, ta edi ve’ita be
wese edi vona kavokavovo ’inega tomotau

i’e’ewauv’avedi. Ta ba’e tove’ita diavona ’ealidi
'idiegalovainuagivila taivaukamanaIeisu Valena

‘Inaya ta ivetumaqganea. Ta vaidi 'idiega nawale
ivonavona be ge taha toga ana fata ’etoyavua
nalobei ’eguma ’'wafi ana da’a ge da’ewel.

* 1:10: 1Tim 4:7

11 * "Inega edi vona kavokavovo weagina una
awatayedi. Edi ve’ita luveifana 'inega vaina susu
ni’a itauya gei, ta edi ve’ita nana ‘iuna nuanuadi
mane ina lobea. 12 Taha toalamani giduana me
Kiliti 'idiega taunega ena tomotauyavo weaqidi
vonaya, “Me Kiliti tuta qabuna i'e’eu’au’ava, ta
edi ilivu kavona waqiwaqi, ta ge nuadi fewa,
ta ’esi ’abwaga namo weagina inuanua”. 13 *
Ba’e vonahaqiaqi me Kiliti weaqidi, ta eu vona
waiwaina 'inega una lugwaeyedi be yaqisa ina
nuagivila ta edi vetumagana navetunutunuga be
wese navewaiwai. 14 * Ta wese una awatayedi be
me Diu tubudiavo velulu'uyadi ge ina 'abibodedi,
ta wese tomeqabu vonahaqiaqi ana ve’ita inogea
ediluvine ge ina matayagedi.

15 Tomeqgabu giwalidi be edi nuanua vunavu-
naqidi, e taudina yani gabuna vunavunaqina
'idia. Ta Vale Agiagina ana tonoga ge taha yani
vunavunagqina ’idia da’eno’eno, ta ge ana fata ina
‘'wamomo tuta nana luveifana iviaviagia, mana
edi nuanua be wese giwalidi qabuna luveifana.
16* Taudiivonaya vonigo Yaubada ni’a ialamania,
ta ’esi edi viaqgayavo ’idiega Yaubada ivegeqea.
Taudi luveifa otaqidi ta luvine ivevegwavu’aiea,
ta ba’e tomotau diavona ge taha yani agiaqina adi
fata ina viaqi.

2

Ve'ita qabu taha taha ’ekalesia gamonaya
weaqidi

* 1:11: 1Fit5:2;2Tim 3:5-6  © 1:13: 2Tim4:2  1:14: 1Tim
4:7 * 1:16: 1Ion 1:6;2:4

1 Ta o’a Taitusi, luaqgiagieu be vonahagiaqi
gabudi Yaubada be Ieisu weaqidi to’ekalesia una
ve’itedi, ita’a tovetumaqgana eda vetumagana ana
‘eda’eda ’inega. 2’Oloto ’ena’ena’idi una vonedi
taudiega ina ’itamaki aqiaqgiedi be yaqisa ilivu
luveifana ge ina viaqidi, ta ’esi tuta gqabuna me
edi ilivu agiagina tomotau matadia be yaqisa ina
‘amayabedi. Taudiluaqiaqgiedi be Yaubada ina ve-
tumaqgana aqiaqiea, ta wese veyoluba be bibitaqo
’avadi

* Ta wese 'idewani vivine ‘ena’ena’idi una
vonedl be edi ilivu agiagina ‘inega yani gabuna
ina viaviaqia, 'inega tomotau ina ’itedi ina von-
aya, “Vonahaqiaqi, omo’e vivine diavona Yaubada
ena tomotauyavo!” Ta ge ina vevonavona mali
tomotau weaqidi. Ta wese go’ila waiwaina ge
ina numa ’oda’odaqa, ta ’esi ilivu aqgiaqina be
toa tunutunugina ina ve’itayea mali tomotau
‘idia. 4 Ta vivine dina luaqgiaqgiedi be vivine to-
vagiwouwou ina ve’ita aqgiagiedi ma’oda 'inega
moqanediavo be natudiavo ina veyoluba "aiqedi.
5* Ta wese ina ve’itedi ma’oda ’inega taudiega
ina ’itamaki aqiaqiedi ilivu luveifana ana viaqa
‘inega, ta tuta gqabuna vunavunaqidi Yaubada
matanaya ina toatoa. Edi vanueavo ina itamakidi
ta adi veyoveyoa ina viaqa aqiaqiedi, ta edi ilivu
aqgiagina tomotau qabudi ’idia. Ta wese ina
awafela agiagiedi moqganediavo ’idia ta edi lu-
vine be edi nuanuayavo ina velumatamatayagedi.
Ta ’eguma ba’e ilivu diavona ina viaqa aqiaqiedi
‘inega ge taha toga ana fata Yaubada ena vona

* 2:3: 1Tim3:11 © 2:5: Efe5:22

na’awaluveifei. _ o
6Tawese 'idewani kilakai una lugaihidi be taud-

iega tuta qabuna ina ’itamakidi ilivu luveifana
adi viaga ’idiega. 7 * Ta wese o0’a tau'u una
ve'ebe’ita aqiaqi eu ilivu aqiaqidi 'idiega tomo-
tau qabudi matadia. Ta eu vonayavo be wese
eu viagayavo ina velelelea eu ve’ita ta wese eu
lugaihiavo maega, 'inega tomotau ina alamania
eu fewa Yaubada weaqgina ge yani kavokavovo
‘juya, ta ’esi yani giduana ta vonahaqiagi. 8™
Natugu, ve’ita tunutunugina una ve’itayea tomo-
tau 'idia, be yaqisa ge taha toga eu ve’ita weaqina
navona vesivesinua. 'Inega tomeqabu nuanuadi
ina ve’ae’aetoga eu ve’ita Ieisu Valena weaqina
ina iniyauyau, mana ge taha luveifana adi fataina
lobei ita’a tovetumaqana ’idaya.

9 * Tofewa kavovo wese una vonedi me edi
nuawebui edi kaiwabuyavo edi vona be edi lu-
vine ina ’abibodedi be ina matayagedi. Ta ina
toho be edi kaiwabuyavo ina giveqaiawedi edi
viaqayavo gabudi ’'idiega. Ta gebu ina vona
‘eviviedi, 10 ta wese ge taha yani ina vanawali
edi kaiwabuyavo ’idiega, ta ’esi tuta gabuna ma
adi vetumaqgana ta wese me edi gwavubiga ina
toatoa. Ta ’eguma ba’e ilivu diavona ’idiega ada
To’etoyavua Yaubada Valena ina ve’ita 'ifoqeyea,
‘iInega navenua’ewe’ewa tomotau 'idia.

11 Yaubada ena veyoluba be wese ena nu-
akolokolo ni'a ve’ifogeyea ’idaya, ta ba’e nu-
akolokolo nana 'inega Yaubada taha ’eda siwa’ea
tomotau gqabuda ada ’etoyavua weagqina. 12 *

* 2:7: 1Tim 4:12 * 2:8: 1Fit 2:15 * 2:9: 1Tim6:1 * 2:12:
1Ion 2:16

Ta ba’e nuakolokolo nana 'inega Yaubada ve’iteda

ita’a ilivu kavokavovo be wese nuanua luveifadi
wafl ana qaiawa weaqgina kana nogedi. ’'Inega

taudega kana ’itamaki agiaqgieda be yagqisa ilivu
luveifadi ge kana viaqidi, ta ’esi ilivu aqiaqidi
ta tunutunuqidi kana viaqidi, ta kana awafeleda
Yaubada’inaya ta ena nuanua kana viaqia. 'Inega
kana giveqaiawea eda toa bwa’obwa’o ba’e’inaya.
13°Inega ba’e 'idewani kana toatoa kana ba’eba’e
taha 'aubena 'ebeqaiawa weaqina. Vonahaqiadqi,
ba’e’aubena nana’inaya Yaubada ada To’etoyavua
Ieisu Keliso ena simatala gidua va’inena ’'inega
na’evivi namai bwa’obwa’oya sabi ’etoyavuida
eda toa vataya weaqgina. 14 ™ Ba'e Ieisu nana
taunega yawaina awafelea weaqida tuta nana ena
‘aliga 'inega ’etoyavuida eda luveifana gqabuna
'idiega. Ta ba’e 'inega givevunavunaqida 'inega
Yaubada ana fata na’ebe’eweda ena tomotauyavo
‘idewani. Vonahagqiaqi, Ieisu yani gabuna aqi-
aqgina ni'a viaqia weaqida, ’inega ita’a wese nu-
anuada giduana yani qabuna aqiaqi otaqidi kana
viaqidi.

15 * Taitusi, luaqiagieu be ba’e ve’ita nana ni’a
yavematamagilafuyeu una ve’ita aqgiaqgiea tove-
tumaqgana qabudi matadia. Ta una vona iuledi
ta una givewaiwaiedi, ta wese tuta nana ilivu lu-
veifana ina viaqia una lugwaeyedi eu ’abiluvine
‘inega. 'Inega ge taha toga nahawawebuieu, ta ’esi
tomotau gabudi ina 'amayabeu.

* 2:14: Gal 1:4; ’Ifo 19:5; Luve 7:6; Isi 37:23; 1Fit 2:9 * 2:15:
1Tim 4:12

Viaqa aqiaqina una viaqidi
1* Tovetumagana una givenuaha'udi be ina
awafeledi ’abaga ana toluvineavo ’idia. Ta

wese edi luvine be edi vona ina ’abibodedi ta
ina vematamatayagedi, ta tuta qabuna me edi

‘iva’ava’ata ina toatoa yani qabuna aqiaqidi adi
viaga weaqina. 2 Ta wese una vonedi ge taha
toga ina ’awaluveifei, ta ’esi ina toadaumwala ta
ilivu nuvana 'inega ina veiaiana tomotau qabudi
maega.

3 * Vonahaqiagqi, ita’a lova kwavakwavada ta
lugwavu’ai 'avada, ’inega nuagovaqa luveifana
weaqina be 'wafi ana qaiawa kavokavovo adi
nua’ewa ’'inega ’‘eda agiaqina kanogea ta katauya
gei. Ta wese lova eda toa ’inaya veavia be

ve’ifi’ifi ilivu diavona iluvineda. Ta ita’a mali
gabu kavevoalanedi, ta taudi wese ’idewani

ivevoalaneda. # Ta ba'e ilivu luveifa diavona
adi viaga nuaninaya Yaubada ada To’etoyavua

ena veyoluba be ena nuakolokolo give’ifoqeyea
'idaya. 5 * Ta ’etoyavuida gebu eda viaqa aqiaqidi
weaqidi, ta ’esi tauna ena nuakolokoloyega.
Vonahagiaqi, Yaubada ’etoyavuida eda luveifana
ana ’'utuyavula ’'inega ta wese eda vevauvau
‘evivi Niboanina Gwalagwalana ’inega. 6 * Ada
To’etoyavua leisu Keliso ena viaqga giduana 'inega
Yaubada Niboanina Gwalagwalana guiwaqa
aqiaqiea giwalidaya, ta ge taha davegagalei, 7 be
yaqgisa ana fata ba’e ena viaga nana ’inega ta

* 3:1: Lom13:1-7;1Fit2:13-14 * 3:3: 1Kol6:9-11; Efe 2:1-2; 5:8
* 3:5: 2Tim 1:9; Efe 5:26; Ibe 10:22 * 3:6: Via 2:17-18

wese ena nuakolokolo ’inega nahawayavuida
eda luveifana ’inega be na’awanatuneda. Ta
ba’e ’inega toa vataya naneida. Ta ba’e toa nana
weagqina kalulu’ita vane.

8 Vona ba’e gqabuna vonahagiaqi ta ada fata
kana vetumaganedi, 'inega nuanuagu giduana
ba’e vona diavona tuta qabuna una lulugaihiedi.
‘Inega Yaubada ana tovetumaganayavo vona
diavonaina’abibodedibe ina awafeledi adi viaga
‘inaya. Ba’e ve’ita nana yani agiaqina tomotau
gabudi weaqidi, ta wese ana fata nave’ebeiula
edi toa ’inaya. 9™ Ta tomegqabu ive’ae’aetoga
kavokavovo Mosese ena luvine weaqidi be
‘agegigidiavo adi wawayavo weaqidi ge taudi
maega una luvetuba, mana ba’e yani diavona ge
taha ida ve’ebeiula "idaya, ’inega una nogedi. 10*
‘Inega ’eguma taha toga ena ve’ae’aetoga 'inega
vetoatoasil nave’ifogeyea ’ekalesia nuaninaya
e 'inega una awatayea. Ta ’eguma eu vona ge
namatayagei, e 'inega wese tuta vemagilafuna
una vonea be nalua’u. Ta ’eguma eu luvine
ge na’abibodei, ’inega eu tuta ge una mudali
tove’ae’aetoga nana’inaya, ta 'esi una noga otaqia.
11 Mana ena viagayavo be wese ena vonayavo
‘idiega ualamani aqgiagiea tauna tomotau nana
ni'a tauya gei 'eda tunutunuqina ‘'inega. Ta ena
luveifana ba’e 'inega taunega ni’a luvinea ana
luvematasabu weagqina.

Faulo ena vona ana ebelu’ovoa ta ena veyoluba

* 3:.9: 2Tim2:14,16  3:10: Md 18:15-17

12* Nawale Atimasi nage Tikiosi ena vetunei
nawai ‘iuya au ilafa 'idewani. Ta tuta nana taha
‘idiega nawai ’inega una toho waiwai be luk-
wayavonega una tutuvila tauya 'abaga Nikafolisi
‘inaya, ta omo’e 'inaya kana veloba. Egu nuanua
ba’e, mana guga'u ana tutaya ya’'a 'abaga nana
'inaya ena toatoa. 13* Luvine ana toalamani tauna
Senasi ta wese iana Afolosa una iula aqiaqgiedi
edi 'adau weaqina be yaqisa ge taha yani 'inega
ina kusa tauya nana ’inaya. 14 * Ta edavo tove-
tumagana gabudi una ve’itedi tuta gabuna vi-
aqgaaqgiaqidiina viaviaqidi tomotau 'idia tuta nana
vita taha taha ina lobedi, mana ge wese aqiaqgina
’eguma kana toa kavokavovo ta eda vetumagana
vuaqina ge ana 'itamo.

15 Tomotau gabudi ba’idia ya’a maega atoatoa
edi veyoluba 'iuya. Ta ema lukaiwa una simanea
edavo tovetumaqana qabudi 'idia.

Yavevenoqi Yaubada 'inaya be ena nuakolokolo
be wese ena veyoluba omi’a gabumi maega.

* 3:12: Efe 6:21-22; Kol 4:7-8 * 3:13: Via 18:24; 1Kol 3:5-6
* 3:14: Ffe4:28

